
Predmet: Odgovor na zastupničko pitanje zastupnice Neire Dizdarević – dostavlja se 
                 Veza: Akt Skupštine Kantona Sarajevo broj: 01-04-12553-31/20 od 19.05.2020. 

     godine

Dana  22.05.2020.  godine  Ministarstvo  prostornog  uređenja,  građenja  i  zaštite  okoliša
zaprimilo  je  od  strane  Skupštine  Kantona  Sarajevo  zastupničku  inicijativu  zastupnice  Neire
Dizdarević  sa 25. Radne sjednice Skupštine Kantona Sarajevo održane dana 18.05.2020. godine, a
u okviru tačke Dnevnog reda "Poslanička/zastupnička pitanja, inicijative i odgovori", u skladu sa
Poslovnikom Skupštine Kantona Sarajevo. Zastupnička inicijativa glasi: 

ODGOVOR:

Ministarstvo prostornog uređenja, građenja i zaštite okoliša je aktom broj: 05/03-12553-31-

1/20 od 10.06.2020. godine zatražilo od upravnika „OKI UPRAVITELJ” d.o.o. Sarajevo da dostavi

fotokopiju dokaza da je predstavnik etažnih vlasnika preuzeo godišnje izvještaje za 2018. i 2019.

godinu za zgradu u ul. Igmanska br. 50. Također, Ministarstvo je je aktom broj: 05/03-12553-31-

2/20 od 10.06.2020. godine zatražilo od predstavnika etažnih vlasnika Dragoje Snežane da dostavi

Godišnji izvještaj za 2019. godinu za zgradu u ul. Igmanska br. 50. Ministarstvo nije zatražilo od

upravnika da dostavi godišnji izvještaj za 2019. godinu, jer je isti preuzeo u toku redovnog nadzora.

Upravnik „OKI UPRAVITELJ” d.o.o. Sarajevo je aktom broj: 10-d-1007/20 od 23.06.2020.
godine dostavio Ministarstvu traženu dokumentaciju. 

Predstavnica etažnih vlasnika Dragoje Snežana je dana 22.06.2020. godine dostavila putem
e-mail-a Godišnji izvještaj za 2019. godinu, forwarded dostavljen od upravnika, a nije dostavljen
Izvještaj iz arhive predstavnika etažnih vlasnika. 

Ministarstvo je izvršilo uvid u zaprimljenu dokumentaciju i konstatovalo sljedeće:

• Ministarstvo je izvršilo uvid u zaprimljenu dokumentaciju i konstatovalo sljedeće:
• Na Godišnjim izvještajima za 2018. godinu i 2019. godinu koji su dostavljeni od strane

upravnika u zaglavlju istih se navodi da je provizija upravnika u iznosu od 12%.

• Pregledom dostavljenog Godišnjeg izvještaja za 2018. godinu od strane upravnika utvrđeno

je da se navodi iznos isplaćen kao naknada upravniku u iznosu od 192,78 KM. Izvršena je

provjera  isplaćenih  sredstava  na  ime  naknade  upravniku  od  192,78  KM  u  odnosu  sa

uplaćenim sredstvima u iznosu od 1.606,00 KM i utvrđeno je da je procenat naplate 12% u

skladu sa ugovorenim procentom. 

• Pregledom  dostavljenog  Godišnjeg  izvještaja  za  2019.  godinu  od  strane  upravnika  i

predstavnika  etažnih  vlasnika  utvrđeno  je  da  se  navodi  isti  iznos  isplaćen  kao  naknada

upravniku u iznosu od 223,64 KM. Izvršena je provjera isplaćenih sredstava na ime naknade

upravniku  od  223,64  KM  u  odnosu  na  uplaćena  sredstva  u  iznosu  od  1.683,00  KM  i

utvrđeno je da je procenat naplate 13,3% , što je suprotno naznačenom procentu u zaglavlju

izvještaja, kao i ugovorenom procentu.   

• Da se u Tabeli 1. iz nadzora za 2018. godinu i 2019. godinu vodi isti iznos sredstava koje je

upravnik obračunao za naknadu upravniku, kao što je navedeno i na Godišnjim izvještajima.

• Kroz redovni nadzor za 2019. godinu konstatovano je da je naplaćeni procenat naknade

upravniku  13,3%,  odnosno  veći  od  ugovorenog  procenta.  Od  upravnika  je  zatraženo

obrazloženje. Upravnik „OKI UPRAVITELJ” d.o.o. Sarajevo je dostavio obrazloženje da je

naknada  isplaćena  u  procentu  od  13,3%  iz  razloga  što  je  potpisan  ugovor  u  kojem je

definisan procenat naknade upravniku u iznosu od 15%, a u prilogu je dostavljen Ugovor

broj: 11081/19 od 01.10.2019. godine. 

• Kroz redovni nadzor nad radom upravnika Ministarstvo će zatražiti od upravnika mjesečne

izvještaje, kako bi utvrdilo po mjesecima prije i poslije potpisivanja navedenog ugovora koji

procenat naknade upravniku je obračunat. 

• Članom  54.  stav  (1)  tačka  a)  Zakona  o  upravljanju  zajedničkim  dijelovima  zgrade

(„Službene novine Kantona Sarajevo“, br. 17/19 i 18/17) propisana je obaveza predstavnika

etažnih  vlasnika  da  kontroliše  finansijsko  stanje  sredstava  zgrade,  redovno  i  namjensko

trošenje sredstava. Istim članom i stavom, a tačkom h) propisana je obaveza predstavnika da

godišnji  izvještaj  postavi  na vidno mjesto u svakom ulazu zgrade do 30.  marta naredne

godine.  Predstavnica  etažnih  vlasnika  na  zahtjev  Ministarstva  nije  dostavila  Godišnji

izvještaj iz svoje arhive, kako bi Ministarstvo utvrdilo da li se na izvještaju koji je dostavio

upravnik i na izvještaju koji je putem predstavnika dostavljen etažnim vlasnicima navodi isti

procenat  naknade  za  upravnika,  već  je  predstavnica  zatražila  od  upravnika  izvještaj  i

dobijeni izvještaj od strane upravnika proslijedila Ministarstvu.

• Članom 25.  stav (3)  Zakona propisano je  da je upravnik dužan po zaključenju ugovora

između  etažnih  vlasnika  i  upravnika,  jedan  primjerak  ugovora  dostaviti  Ministarstvu,

najkasnije u roku od 30 dana od dana zaključivanja ugovora. Iz gore navedenog je evidentno

da upravnik nije ispunio svoju zakonsku obavezu, već je ugovor dostavio Ministarstvu tek

nakon  zahtjeva  za  obrazloženjem  isplaćene  naknade  upravniku  veće  od  definisane

ugovorom koji je u arhivi Ministarstva. 

• Ministarstvo  je  uputilo  zahtjev  broj:  05/03-19-12553-31-3/20  od  15.07.2020.  godine

Kantonalnoj upravi za inspekcijske poslove  da u skladu sa svojim nadležnostima, izvrše

inspekcijski  nadzor  nad  radom  upravnika  i  predstavnika  etažnih  vlasnika,  s  ciljem

utvrđivanja  prekršaja  po  navedenim  tačkama,  te  obavijeste  Ministarstvo  o  provedenim

aktivnostima, kako bi Ministarstvo poduzelo mjere prema upravniku i predstavniku etažnih

vlasnika.

S poštovanjem,     

Obradila: Amela Kulenović, stručni savjetnik
Kontrolisala: Amela Petrinić, pomoćnik ministra  

                                            M I N I S T A R

Dostaviti: Faruk Kapidžić, dipl.ing.arh.
1. Predsjedavajući Skupštine Kantona Sarajevo
2. Služba za skupštinske poslove
3. Stručna služba Vlade Kantona Sarajevo
4. Sekretar Vlade Kantona Sarajevo
5. Arhiva

